
Katba nangïaid ki snem, bad katba nangmih ki sngi
bad ba ka juk ruh ka dang kylla. Ngi lap bad ngi
  shem ba ka jingkylla sted jong kiei kiei baroh hapoh

ka Bri u Hynñiewtrep ka jong ngi ka la jan kylla lut nadong
shadong. Naduh ka Riam ka Beit, ka rwai ka siaw ka  Tem ka
Put, bad khamtam eh ka Shongkha. Ngi lap bad ngi shem ba
ka jingroi stet jong katei ka Shongkha  Nongwei (Dohlieh &
Dohiong) ka la jyllei naduh na Sor wat shaduh sha
Nongkyndong jong ka Ri-Khasi. Balei kane ka dei ka
jingkylli? Ka jubab ka la shai kdar kumba shai ka sngi,
hamar ba ngim shym la lah ban shna da ki kyndon bad ki
ain kumnno ban ïada bad ban teh lakam.Mynta ba ka don
tang kata ka kyndon ne aiñ ïa kaba ngi tip ïa ka  (Khasi
Customary Law) lane ka Riti Hiar Pateng ki Khasi ha kaba
ngim lah shuh ban tip. La ka la don ka Jingthoh, ne ïoh dei
tang ka Khana Hiar Pateng ba la slem slem bah kaba dang
ïai neh bad ïai sah haduh kine ki sngi kiba mynta. Kumta ka
la dei ka por ba ki Haima bad ki Dorbar Shnong baroh kiba
don hapoh ka Bri U HynñiewTrep ba kin kyndit bynriew noh
katba ka ïa bad ka por ka dang don. Kumta la pyni nuksa da
kawei na ki Durbar Shnong kaba don hangne ha Bri U
HynñiewTrep. Kata ka dei ka Dorbar Shnong Pyllun
Mawshbuit ka rai ka jong ka ka long un shu beh shnong beit
ïa u ne ka jong ngi ba ïoh Tnga ja u Khyllah Jait- Nongwei. la
kaba la mih ha kawei na ki Kotkhubor Khasi jong ngi kane ka
Nongbah, kata ha ka 19th/laiong/2003 mynta hi u snem.

Kum ka Jaidbynriew kaba dang rit paid bad kaba dang
long tang kum uwei u Kba hapdeng ka jingbun jong ki Khaw.
Ngi la dei ban ai ka jingïaroh bad ha kajuh ka por ka
jingïasnohkti lang namar ka jingleh ka jong ka, kum ka Bor
Shhong Pyllun baroh kawei ban wanrah ïa katei ka kyndon
hapoh shnong ha kum kane ïa kaba mynta. Bad ha kajuh ka
por ngim lah ruh ban khlem da ai ka jingpyrto kaba khraw
ïa ka jingiohi jngai jong kitei ki Nongsynshar bad ki
Nongkhmih ïa katei ka Shnong. Namar ha ka jinglap bad ka
jingshem ka jong ki, bad kumjuh  ha ka jingshem ka jong ngi
iwei pa iwei ha la ki jong ki jong ki Shnong. Katno ngut kiba
dang sah, bad dang don, bad katno spah ngut pat kiba la jah
rngai naduh mynshuwa, haduh mynta? khamtam eh ki
Dohiong, Hooid ngim lah ban len ïa kane ka jingshisha lada
bha ka nusip (Nosip Se Atsha) ka bïang Tip Top nadong
shadong pateng la pateng haduh ki Khun ki Ksiew. Hynrei
lada ka Nusip ka sniew (Nosip Se Kharap) ngi lap bad ngi
shem sa tang ka jingtlor ummat ha ki ngab ba la liprong ki
jong ki kaba ju jia la jan man la ka por bad kiba dang don
haduh kine ki sngi kiba mynta.

Da ki bun bun snem ki la ïa Shongneh,

Ki Khun la roi Parum Pareh bad rit bad heh,

Kyndit- un ong, ngan leit kai Shnong la jong

Peit Mummy, Daddy keiñ kumno ïa long,

Jlang na ïingkhun u mih dap da ki bnai,

Khubor sha ïing u khlem phah ne ai

Ka kmie marwei mynta ka khuslai bad pyrkhat

Lano Menkpa phin wan phai pat?

Mynta ka ïam jaw ummat bad khuslai,

Lano Menkpa phin sa wanphai,

Hynrei khubor! tip bad ba la tikna,

Sha shnong la jong da iwei u leit Sadi mynta.

Ym tang katta lada dei lei lei ba lah shah khlieng lut

nadong shadong naduh ka spah ka hajar bad baroh ki jingdon
jingem jong ngi. Ngi ju lap borabor ba ki ju shim tang kawei
rai bad tang kawei ka lynti kaba lah ban long haduh ka lynti
jong ka jingïap. Namar kumba ong ka Kyntien  IEIT HA
BAN DA BIEIT.

Baroh ngi ïa tip ïa kane ka jingshisha, ba kiwei ki
Jaidbynriew Hindu bad Muslim ki don la ki jong ki aiñ ba la
ithuh bad tip katkum ka Riti Synshar jong ka Ri India ïa
kaba ngi tip haduh kine ki sngi da ka Hindu Law bad Muslim
Law. Hynrei la ïohi shai kdar ba ki don ki jingïapher ha ka
rukom pynïaid, bad kumjuh ki Hindu. Ki Muslim borabor
ngi ju la bad shem, ba ki ju iehnoh jrong ïa u Niuhmoh u
jong ki, katba ki Hindu kiba bun bad khambun ki ju khap.
Lait tang uwei ar hangne hangtai. Ym tang katta ha ka
Shongkha ngi lap ba ka don ka jingïapher, U Shynrang
Muslim u lah ban shongkha bun bun ngut hynrei katba ki
Hindu khamtam eh ki kynthei ngi lap bad ngi shem. Shisien
u Tnga jong kì u la khlad noh ki da burom bad kum ka
jingburom ïa la u jong u Tnga kiphong bad rïam ha ki jain
kiba lieh baroh shirynïeng ïalade, haduh ban da khlad noh
na kane ka sla pyrthei.

Hynrei lada ngi ïa phai pat ha kaba ïadei bad ki jong ngi
ngi lap bad shem ka long mar khongpong. Teng teng wat
haba dang ïashong ïasah lang ruh, lada u Menkpa u ong ïa i
Menkmie, sngewbha seh Menkmie wat sem shuh haneng
khohsiew,ne wat khap lyngkot ne airong shuh u Shniuh
namar ba la heh ki khun mynta ba la i bieit briew. Hynrei ha
ka jaka ba kin sngap la ka sngap ne pdïang ïa kitei ki jingpyni
kin ai nia pynban ryngkat ka peit khmat heh dom atad,
Balei? ngan riam katba nga sngewmon bad sngewbit hi ma
nga phin tuklar  aïu maphi bad lada phim sngewmon shuh
ban peit ne sumar ïa nga, khie phet ngam salia ngan wad da
uwei pat. Hynrei lada kiwei ki ong pat:-

Ma nga nadong shadong yn pynbiang

Dustur jong nga bud, tah syndur na shyllang

Ka Riam Khasi ruh phi dei ban pynkylla

Sem noh da ki sari ba phi la dei i menkmie jong nga.

Bun bunsien ngi lap bad ngi shem kim ju kham kyrngah,
ki kohnguh bad bud beit naduh ka niam bad ka Dustur ka
jong ki. Kam pher wat lada ki dei ban dem bad mane ïa ki
Slajat, ne bam ïa ka ja tam napoh ka pliang. la kaba ngi khot
ha ka ktien kiwei ka (Jutha) kaba la iehnoh da u Shynrang
napoh ka pliang bamja ka jong u. Hynrei lada u jong ngi u
leh kumta la ïohi shai kdar ïa kane ka jingshisha, kan leit
ïathuh sha ïing kur bad khamtameh ha ki kmie ki kpa, bad
kumjuh ha ki hynmen ki para, bad ong artad kumne:

Peit Mei bad Pa ba u Menkpa u jong nga u pynlong ïa
nga kum ka Shakri da kaba ai da ka ja kaba tam na ka pliang
ka jong u, kaba la ïa syriem bad ryngkat dor bad ki mrad
kum ki Ksew bad ki mïaw. Mar ïa tip ïa katei ka khubor ki
Kmie ki Kpa bad kumjuh ki Hynmen ki Para shimiet shimiet
kin leit sha ing u Shynrang, khlem da kylli ne pyrthew
ryngkat bad ka ktah kti bad ka ong artad. Ngim kwah shuh
ba ka khun ka jong ngi kan long ka Shakri ba men pynlong
ïa ka kum ka Miaw ka Ksew men pynbam lang ryngkat ka
jaka kaba tam na ka pliang ka jong me, Ngin jalam noh ïa ka
mynta mynta sha la ïing namar ngim kwah bad mon shuh
ban ïashong ryngkat: Ngin peit bad sumar hi ma ngi ki Kmie
ki Kpa katba ngi mon.

Namarba ka rukom pynïaid, bad ka Riti ka bad ka ijong
kiwei pat ki Jaidbynriew ha ka jingioh bad hiar pateng. Ha
ka jong ngi ka jingïoh Pateng ka leit tang sha ki Khun

Kynthei. namar ba la ai jait sha ki, katba ka jong kiwei ka
jingïoh pateng ka leit sha ki Khun Shynrang. Dei na kane ka
daw keiñ u Nongwei shuwa ba un wan kiew sha kane ka Ri
ka jong ngi, ka ri jong u Ngap bad u Lwai bad u Kper soh
Kper Syntiew kaba don shibun bad kyrhai kiei kieí baroh
ula da pule bniah shuwa ba un shimti ïa ki jong ngi. Ngi ju
ïohsngew bad ju iohi barabor ba wat u Nongbylla uba ju trei
ïa ka kam kaba rit eh ruh u ju ïaleh ban ïoh shimti ïa ka
Khatduh jong kano kano ka Longïing, namar u la tip lypa ïa
ka jingdon jingem ka jong ki katkum ka jingïoh pateng ki
Khasi ba ka Khatduh ka kham ïoh shibun ban ïa kiwei kiwei
kiba ïadon lang ha ïing. Bad hadien ba ula ïoh ban shimti ïa
I ryngkat bad i jingdon jingem jong u wat la i long iba tang
khyndiat eh ruh. Kum ka nuksa, ka Kynthei jong ngi ka la
don lypa Rs.50 hajar tyngka bad ka jingdon jong u ka lah
ban long Rs.15 hajar. Lada khein lang baroh ar ngut kan long
baroh Rs.65 hajar tyngka. Kumta ki la lah ban leh kano kano
ka kam naduh ka khaïi pateng bad kiwei kiwei de ki kam.
Bad dei haduh katei ka sngi bau la wan ban shimti kumu Pa-
Paduh bad ba ula sdang ban khot Ko Kiaw. Ko thaw. Ki
Hynmen bad ki Para kiba dei ki kynum jong ka ïing ki hap
ban long Khunswet: da kaba ki hap ban mih noh na la iing i.

I Mei I Pa. kiba ju shong baroh shikatta. Bad dei hangne
ruh ka pynkynmaw ïa ki ha ki por kiba mynshuwa ba ki jaw
ka syep namar ba ki hap ban shah ha ka lyer ka sngi badu
slap na ka bynta ban pynheh pynsan ïa la ka jong ka ïing.
Dei na kane ka daw kein ngi lap bad ngi shem kiba bun ki
Samla Shynrang ki jong ngi ki hap ban shim tang kawei ka
rai da kaba ong, “Ha iing Kur ruh la  isih, ha ïing ka lok ruh
kumjuh, Dih beit -ïap ha  na la ruh biang.

Lada ïaphai shaphang U Shynrang Khasi u jong ngi, la
sngewsynei shisha ban ïohsngew lane ban sngap namar naduh
ka por ba ula wan long briew hangne ha sla Pyrthei u la shah
kyntait lypa. La ïohsngew mar ïa kha ïa u Khun Shynrang,
ki la ïa ong lypa U Rang leit sha ïing ki briew. Hynrei ynda
u la kham rangbah bad leit shongkurim sha ïing ka kynthei,
u ju shah tim kylla pat khamtam eh ha ki Kiaw ki Kthaw
jong ka Kvnthei lada kum ïa bakla ha ka sur kren lane ka
ktien ka thylliej. Ka mat ladep shato sa ïa u Khun ki briew u
mat phet ne u mat shong katba u sngewbit namar ha ka por
ba u wan, ruh sha ïing jong ngi mynshuwa u khlem wanrah
ei ei ruh em. Nalor ba u la shah kyntait- lypa ha baroh
arliang, bad lada ka nusip Shongkha ka jong u ka kum leit
ïapoi bad i Nongwei ne Kynthei Khyllah jait- iba ma i ruh
im ïoh bynta ei ei katkum ka Riti ka Dustur ioh pateng ka
jong ki. Baroh ar ngut kim don dak jingkheiñ ei ei ki la ïa
long lypa (Nill) ne ha u dak jong ka jingma, Te kumta kim
banse ban ïatrei kat kaba ki ïoh, lada dei ban kit u Star ha ka
khlieh he bat ka Wait bad u Mohkhiew ha ka kti- kat kaba ki
ïa lah ei.Lait noh kito kiba la don ha ki kam shakri Sorkar
jong ki Ophis bapher bapher. Dei na kane ka daw keiñ ba
jyllei ki Nongwei ïa ki jong ngi ha ka Shongkha, duna pat ki
jong ngi ïa ki Nongwei.

la ki Riti ki Dustur jong ki Longshuwa,

To ngin maramot katba ka juk ka dang kylla

Kaba lait ngin kyntait kaba dei ngin pdiang

  Na la rympei bad na la iing nyngkong ngin sdang

Ha la ki jingïap bad ha la ki jingshem

Ym dei ba kdew kti ne ym dei ba pynren

Kum u prew ba ai jingshai haba ïaid lynti

Ban eh ka rngiew ha la pneh bad ha la bri .

Phaidien.

Eborlang Siangshai, Rymbai J.Hills

Ka Juk mynta ba ngi im ka long ka juk kaba sniew bad
ka jingduh jingkyrmen ïa ka lawei jong ngi.Ka
jingkylla ka por mynta bak -ly bak khlem sngewthuh

shuh shano kan ïalam ïa ka jingim briew Busien nga ïai
kynmaw bad puson ïa kito ki juk ba la leit noh katno ka
mynsiem jong nga ka thrang ban ïoh mad ïa kum kito ki por
bala leit noh na ngi. Ka long ka juk jong ki Longshuwa
manshuwa ka long ka juk kaba duna eh ka jingnang jingstad,
hynrei pynban ka long ka juk jong ka jingsuk, ka juk jong ka
akor ka burom. Hynrei ka juk mynta ka long ka juk ba kup ïa
ka burom jong ka jingstad pynban ka long  ka juk jong ka
jingjynjar. Kane ka jingstad ka ïalam shisha ne em sha ka
jingsuk kat nang mih ki jingstad katta nang kylla ka jingim
briew ha pyrthei.

Ka juk Íong ki Longsthuwa Manshwa kim ju ïohsngew ïa
kita ki Computer, VCD bad ki Drugs, hynrei mynta ka long ka
juk jong  mynta ka long ka juk Computer, ka juk khaïi drugs
u briew mynta um don por shuh  namar la dei ka por jong ka
jingstad baroh u briew u ïabeh sha kane ka jingstad hynrei
pynban bun kí long ki jingthala namar ba u briew um lah ban
pyndonkam hok ïa kata ka jingstad ba u don, ka jingstad kam
ju ïalam sha ka jingsniew jingjot ka long ka lynti ïaid kjat u
briew kaba btin ïa ki kjat jong u ban ïai neh ha ka trei ka ktah,
ka jingim ki briew mynta ka long ka jingim kaba tap da ka
jingdum, ki jingmut jingpyrkhat kim ïaid beit shuh. Kumba
ngi tip ba ka Ri Khasi Jaiñtia jong ngi ka long ka ri kaba dap
da ka burom ka akor ha ki juk ba la leit noh. Ki briew ki ïaid
ha la ka mon ym don jingsyier  jingsheptieng ki trei ki ktah
ha la ki jong ki jong kim don kata ka mynsiem bishni para
jait, mynta ka ri jong ngi kam don shuh ka akor ka burom dap
tang ki jingsniew ba bun jait. Ki briew ba mynshuwa wat
hapdeng ki jingduk ki im hok bad ki lah ban ri ïa la ka kor ka
burom   ki long kiba tip briew tipblei.

Katba nga nang heh nangsan nga nang ïohi ïa ki jingkylla
jong ka por badnga puson ruh balei ba kylla stet eh ka por
bad nangno mih ki jingsniew ba bunjait ha kane ka ri baieit

jong ngi. Haba nga peit sha ki para Khasi para Pnar i sangsot
ban  peit sha ki para Khasi para pnar i sangsot ban ïohi kì la
long ki riew sheptieng wat ïa la ki jong ruh kim nud shuh bad
wat ïa ka ïing la jong ruh kim lah shuh ban synshar namar la
ker sawdong jong ki da ki khñiang bam sladieng ngi long
pynban ki nongshah teh mraw ha kiwei pat kí jaitbynriew
kiba wad tang ïa ka jingmyntoi shimet, namar ba ngi ieit eh ïa
une u jait ngi ish pynban ïa kiba dei na la ki jong ki ïing ki
sem. Ka jingim ka jaitbynriew  Khasi bad Pnar mynta ka la
sdang ban duh noh namar la kjit lut ïa ki thied snam jong ngi
da ki sian poh mynleh.

Ah ka jingkylla ki juk mynta, ah shano phan ïalam ïa ngi
ba wat ki aka trei ruh ngi la sdang ban kynran dien ngim don
shuh bad ngim nud shuh ban tur shaphrang namar la bun eh
u khyllah jait lada ngin leit kum ha Shillong, Lad  Rymbai,
Khliehriat bad kiwei kiwei sheptieng ban ïaid bad ngi la
sngew nongwei ïa la ka jong ka ri imat ba la synshar lut da
une u khyllahjait ha ki jaka jong ngi. Ah phi kiba don ka
burom ba khraw ba la pynkup ïa phi da u paid la jong.

Ngi sngew sarong ruh haba ngi ïohi ïaphí kiba bat ïa ka
bor jong ka ri ka muluk, don mo ba ïohi jngai ïa la ka jong
ka ri hangno mynta ka don, ka ri jong ngi mynta ka don ha
shiteng riat sa tang ban kyllon noh mano ban long rijied
jong ka ban pynïeng skhem ïa ka dei kito kiba bat ía ka bor
ha kti bad dei ma ki, ki ban kdup ïa ka. Lada u Syiem u ong
uba tlot uba pyrkhat tang ïa ka myntoi shimet kumno ka
Hima Sima jong u kan long kan kiew ne kan hiar arsut bad
kurnno ki khun ki hajar jong u kin long?Bunsien nga shait
ïohsngew na ki samla pule ba ki ong kam donkam shuh ka
pule puthi mynta namar ka jingtrei jingktah kam don satia
wat kito kiba la passs bha ha ki kyrdan ba kham shaneng ka
sorkar kam shym la ithuh ïa ki lut ei tang ka pla i mei i pa na
ïing. Hato kane ka ai  jingkyrmen ïa ki samla pule ban
nangkiew shaphrang. Ngi tip bà ki samla kin sa long kì lawei
ka ri, hynrei ym don ba plie ka lad ïa kiba duk bad kiba stad.

Nga sheptieng ïa kine kijuk mynta ba ngi im namar kat
shaba phai ïohi sa tang ki jingthala ï bad ki jingbymman ka
jingim briew, ka jingim shisur mynsiem kam don shuh bad
ngim lah ïoh shuh tang ki jingsniew ba laiphew jait,namar ka

hok bashisha kam don shuh. Ngi ïohi mynta ba wat ki khynnah
ruh ki pher bad kim don shuh ka akor ka burom   wat hacduh
ki samla bad Rangbah kim ïoh shuh ïa kane namar ka jingkylla
jong ki juk paw sa tang ki jingsarong bad ki jingpynrem lada
katba leh ruh ngat beit ha ki jingpynrem kane kam long kaba
pynduh mynsiem ïa ki samla sheptieng ban im hok sheptieng
ban leh bha. To tip ba ka jingbha kam ju ïalam ïa u briew sha
ka jingim ko khun ka ri wat duh jingkyrmen la ha ka pule
puthi ne ha ka trei ka ktah leh bha ban ïeng da la ki jong ki
kjat ba skhem khmih ïa u khlur ba lam lynti ban poi sha ka
thong jong ka jingjop sngewsih ban ong ba wat ka jingïa ieit
para ait ruh kam don shuh.

Khlem ka jingieit u briew um lah ban synshar ïa ka jingim

jong u. Ka jingieit kaba lah ban pynkylla ïa ka pyrthei, ka

jingieit kaba lah ban saiñdur ïa ka lawei bad ka jingieit kaba

pynkyntiew ïa ngi kham shaneng. Kyndit bynriew noh mynta

lada ngi ïohi ba ka jingkyila jong ki juk ba sniew sei la kí jong

ki buit ki bor ban ïeng tylli kawei na ka bynta ka jingsuk ïa

ka Jaidbynriew jong ngi. Ka ri jong ngi mynta ka donkam ïa

ki samla ba shlur mynsiem.

Ki briew kiba ïohi bad pyrkhat jngai ïa ka lawei. Kaba

sheptieng ïa ka ri jong ngi ïoh kan long pynban ka ri ring

mraw ïa la ki khun lada ngim khmih bha kane ka la hajan

ïeng da ki kjat ba skhem khlem da khmih ïa ki jong kiwei

ban pynduh ïa ki kam sniew, ki jingbishni jingñiew shiliang,

ka jingbamsap jingknieh bor ai ba ka mynsiem ba shida

kan synshar bad kan ïalam ïa ka Ri Khasi bad Jaiñtia jong

ngi. Ngin ïeng seisoh da ki kam ba bha wat la ki jingkyllla

ba har rukom kin jia. Long kiba stad wat long kiba bieij

(Sian kun ki bseiñ bad jemnud kum ka paro)Wat long ki

mawjynthut ïa kiwei ne ki dieng pyngkiang long kiba tip

briew tipblei khnang ba ka jingim briew jonggi kan long

kaba jop. Wat shah ïa ka mynsiem ki nongdie ïa la ka jong ka

jaidbyniew. Tip ba ka ri jong ngi ka kong ka ri kaba rem dor

ba ym don ba lah ban thied ne siew ïa ka dor jong ka, ym don

ba lah ban knieh kynti ïa ka da kiwei hynrei dei ma ngi ki

ban long ki nongsumar ïa ka ba kan long ka jaka bam ka

jaka thiah kaba thiang jong ngi. To bishar maphi (‘Suk ka

juk  kulai’ ne suk ka kuli kai’(Phaidien)

“Wow!ha ka shongkha mynta la jyllei u
Nongwei ïa ki jong ngi duna u jong ngi ïa kiwei

Phai Skhemlon

Ka juk kaba ngi im mynta

Ka por ka dawa ba
donkam ban pynneh
ïa ki tyllong umdih

Ka jylla Meghalaya ka dei kawei na ki jylla kaba
dang ker tawïar hi haduh mynta da ki khlaw

ki btap wat lada kim rben shuh kumba long ha ki por
ba mynshwa hynrei kat shaba leit ba wan dang iohi
hi ïa ki jingjyrngam ki lum ki wah bad dei kane kaba
pynlong ïa ka jylla ban kyrsoi ki umpohliew kiba da
bang  bad shngïam pat haba dih ïa ki. Ka jingkyrsoi
jong ki umpohliew, ym tang ba ka lah ban pyndap ïa
ka jingdonkam jonng u briew, pynban kaba tam ka
da kyrsoi shisha haduh katta katta kaba lah pat ban
ring nur pat ïa ki ban tan sha ki lyngkha naka bynta
ban ioh pat ban rep ban rïang.

Haba broh ki saw aiom jong ka snem, lait noh
tang ha ka aiom Tlang, haba ka bneng ka sdang ban
ring tyrkhong bad ap ïa ka jingwan ka aiom pyrem
bad lyiur,ba ki umpohliew ki rit bad ki rngat, hynrei
ki ïai long pat kiba la pynkhreh ba kin shim ïala ka
kamram ban pyndap ïa ka jingdonkam ka jong u
khun bynriew.

Pynban ha ka juk ïa beh ïa ka spah ka jingbeh
than eh ïa ka jingsuk pyrthei ka pynlong ïa ka
mynsiem u khun bynriew ba un khynra hi war ïa
kiba bun ki tyllong um, ha kaba sdang eh, u pynjot ïa
ki khlaw ki btap, u dain u khrai ïa ki dieng ki siej, u da
dusmon da tyngeh ïa ki kynbat dawai, haba um
sngew iohnong na ka khlaw, u hïar sha ki jaka ba
kham them haba ka um ka lang, hangne u
pyndonkam da ki kor ki bor ba khlain ban sam
lyngba ïa ka khyndew, namar ka jingkwah rhah palat
ka jong u ïa ka um kaba un bam, hynrei ïa kaba tam
u da pynkylla dur pat ïa ka sha ka lad ban kamai ja
kamai dohkha, da kaba die pat ïa kaum.

Ym tang katta, ka mynsiem bam duh byn don
ka jingpyrkhat ïa ka lawei ka ïai rung ha ka mynsiem
u bynriew, da kaba u da thang dusom ïa ka khlaw ki
btap ïa ki dieng siej, kiba da kylla, katta ka um kaba
jïar na ki, ki sdang ban ring tyrkhong bad ruh ha ka
juh ka por ba kin jah rngai noh.

Haba phai sha ki  tyllong um ba kyrsoi ha ki
wahduid bad ki wah bah, u bynriew u sdang ban
pynjot da kaba tih maw tih syïap, u da khynra
naphang ïa ki jaka ba don ki tyllong um, da kaba u da
pynduh pyndam ïa ki, namar na kum kane ka jaka,
u da sngewkmen palat ka mynsiem namar ba u ioh
ïa ka kabu ban kamai spah kamai phew.

Kumta, katba nang mih ki sngi, kiba bun ki
tyllong um ba kyrsoi ha kane ka jylla ki sdang ban
duh jait, ha kaba ka umpohliew bah ba ïai kyrsoi ha
ki saw aiom jong ka por, mynta ki la sdang ba kin jah,
hynrei shu sah shisha satang ki dienjat jong ka
jingtuid ka um, kaba da kylla ki long pynban kum ki
ummat jingtim ïa ka jingleh hanga mei palat ka jong
u khun bynriew.

Da kumta ka jingrakhe ïa ka sngi ba kyrpang
ka um ha ka pyrthei, ka donkam ba kan sei mardor
ïa ka kynja khubor ban sdang ban pynkyndit
bynriew ïa u paidbah, ba ka por ka la dei shisha ban
sdang ha kaban tyngkai lut ïa man la ki tyllong um
kiba don ha kane ka jylla, ha kaba man la ki shnong
ki thaw, ki dong ki kyntoit ban shim khïa naka bynta
ban pynneh ïa ki tyllong um kiba kyrsoi na ki. Lymda
kloi lan ban shim khïa katba dang bïang ka por, ka
por kan sa poi ba kan sa khie ka kynja kyrduh um
kaba shyrkhei, katno tam lei lei ha kum kane ka
aiom pyrem, kaba ka bneng ka rang tyrkhong bha,
ba sdang pat ka kdew kti ne thnum namar balei,  ka
daw baroh ka long namar ka jingbym shim ïa don
lem ïa katta ka mynsiemban ïa bah khlieh.

Shuh shuh ka por ka la dei ruh ba ka sorkar ba
kan khang  noh shi syndon ïa ka jingsdang ban bteng
ban ksam um pathar shapoh ka khyndew, namar ba
kane kam ktah tang ïa ka jingpynrngat ïa ki tyllong
um, pynban ka jingma ka long ïa ka jingpei thliew ka
sla khyndew, kaba tang shu khie pat u jumai lah ban
lam pynban sha ka jingma, namar ba ka khyndew
ka la long lypa kaba la tor.

Lymda kloi ba teh lakam ïa kane ka jingpynjot
ïa ki tyllong um, sa shsien dei bïang u paidbah hi
uban mad ïa ka jingeh, ha kaba un shem bad iohi
ïa ka um ha baroh sawdong  ba ker ïa u, hynrei wat
tang shi jaw ruh pat un nym  ioh  pat ban dih ïa ka,
namar ba ka um kaba kyrsoi,kadei kaba long bih
naka jingleh dusmon jongno re.


